
Enrian tama quri laqi

Thowlang!

Smleani ku ha lagi mu, pnigi biyax Inglungan tgkla kneuwit na
nanak:smtrung saw ksgun o tai saw mha mttuku bi rmun na, mnig kska knbalay
na sdgiyal o ini srinah; mniqg kska tmgiyal o ida gnsbilagq mnegseesu bi
Inglungan na.

Brahaw misu smleani ku ha lagi mu, tai saw aji mha kbrhuan ka Inglungan
na ungat endaan; dduli quri tgkla sunan, balay kngkla pusu tasil o tgkla hyaan
nanak.

Mdurun ku, tai su saw ddulun quri aji empeysa tgblai ni suyang, rndahi
powda nigan smeebrah Inglungan, mqraqgil ni tmgjiyal, mniq paru bgihur o
pslhayi ptgdhug phiyug, pslihayi gmealu seejiq wada sdgiyal

Smleani ku ha lagi mu, mtasaw Inglungan, pthiyaq bi ka paru dnngsan na,
tai saw dnudul seejig brah na o mkla mgriq hyaan nanak han;saw na aji
shngiun ka tnegsaan hyaan sbiyaw, duri ni tai saw pkrana suyang dnngsan quri
hici.

Nigan kana saw ga srngaw baraw nii ka hiya do.

Mdurun ku duri, bigi hyaan ka mttuku bi Inglungan saw rmnaw bi, tai saw
balay bi mnegsesu Inglungan na, aji mha pskiiyux hyaan nanak.

Brahaww misu bigi hyaan ka gnsbilag Inglunghan, tai na saw aji shngiun
ana bitaq knuwan ka hmut kndsan o mniq balay bi knparu, mtrawah Inglungan
o mniqg kkla Imnglung, mneuxul Inglungan o mniq balay bi biyax rmun.

Mdurun ku sunan duri, smlaani ku kingal lagi mu mtasaw bi Inglungan na,
nigan bi gnealu, gnsbilaq bi Inglungan,gmealu seejiq msula kndsan, mgraqil
kndsan ga csdamat bi kndsan rdrudan ni muda ana manu kkslagu Imnglung
gpahun kana alang Truku.

Manu saw kiya do yaku ka tama o tai ku saw mtduwa pnlbu rmngaw ' aji
kbrhuan ka kndsan mu ' msa ku.

Thowlang mu Utux Baraw, isu o tndhuun mu, tmdahu ku sunan kdjiyax,
wana isu ka spruun mu mgaras.



109 & > R:%

v F R

LA | Rn g AT o R W SRR PR ¢ ks 5 4y ] PG b ihe o ABEBARR S PR DA DA EE o R B
FCPl o & $HFI  AF chL pe? 0 B2 F AL A% o R EHS ERh A RELTRAE - BRP B HE > #6AREE s B gk
B e o ﬂﬁqlm,:a%r%ﬂﬁqum, jg_ 4\2“&]”7)‘5‘1%‘0

BRERNODT > 2233 ¥R LEE I ELRBE R ABE Y EE R FEEAPET F - e E e s
PEx S o SRR 2 7 AT A B AT FEIR I FE A R s s RS TP R A 2 A X BRBEIER TR 2 F @ 0T
o~ B APE o KAERA S IURfeP R FY LR kY e dopt o M IER A RO T TARG RARM A -

B¢ Ml vt b & B2 T 4 prend o

ﬁfé%mw+’w%%ﬁ’5%@*:@w&ﬁ£w41ﬁa

LEEESP e 5 A Ll d ko X R E A A kI



109 # 2R ®F R A EFDH [+ 4]

B EAE MY 2 5

Patas Dowriq Emptsamat

Patas dowrig emptsamat Truku o tama ka pusu, kndsan sapah Truku o
smparu bi Tama, kana euda ana manu o tama ka pusu bi dmudul. kska seejiq
tnpusu o Truku ka pusu bi tmsamat, kndsan Truku shiyaw o tmsamat ka pusu
bi kndsan sapah, ana manu ka knkla kndsan sbiyaw aji uri o euda kneudus,
kska kndsan sbiyaw nigan gaya ni psaniq ka glhangun dha balay, ida paah gaya
tmsamt ka saw nii uri, quri saw endaan shiyaw ka risaw Truku mstrung wauwa
0 asi ka mnsa mdkrang mangal tunux pais ni mkla bi musa tmsamat ni mangal
bi samat uri, wana balay mnangal tunux pais ka mtduwa ptasan dgras, duri o
mnegaya balay ni mnegseesu Inglungan, tpusu bi lala gnggaya na ni embiyax bi
gbubur na saw nii o pusu balay ka saw nii ha! Snaw o tmsamat. kuyuh o
tminun kika hana mksa hakaw utux, yaasa saw nii 0 mquri alang kndsan ruwan
sapah ni aji hhuya kneudus, embbais 1 balay patas o ini tuku kiya, manu saw
kiya do asi ka prana malan | duri patas lukus kika mrana gmbligan, saw nii
patas ga kska tnunan gabang aji uri o lukus, kiya o kmlawa alang ni sapah.
Rinah mgdhug ini hyhuya ka alang bsiyaq balay mniq hiya ka pusu rudan
Truku, spruun dha balay ka pnegluban gaya pusu rudan, manu saw kiya do
kana ana manu euda kndsan o asi pprngaw dha utux rudan. Ini ptbiyax gmpah
gmpahan siida tgnay musa tmsamat bbuyu 1 iyax sngayan aji uri o 2 iyax
sngayan kana ka dsnaw alang, mmowsa bi brah na keeman siida muda smmalu
kksa, rsuhan dha gnggaya tmsamat ka dara rudux, kiya o pucing, smbrangan,
bhniq ni gasil, meysa hhtngay napan dha miyah sapah.

Mowsa bi keeman siida asi ka gmita spi, mkleelug o gmita gbhni sisil ni
gmita rngji rangaw, mtduwa aji uri o ini tduwa musa tmsamat, miyah paah
tmsamat dhuq sapah ka emptsamat do pssgun dha kana alang kanan ka napa
dha samat.

Mmowsa mdkrang ka dsnaw siida, ini psrwai pcinun ka kuyuh, tmikan
masu psramal buwax ddsun, hmlama ni psbgrahan ka tahut rqda. Musa mssli
empprngaw bbuyu ka dsnaw mmowsa na ni mduuy gsiya o srbug dha gsiya ka
rnabaw ni daan na murus babaw tunux txtaxa hiyi smapuh aji dha eangal
ramus. Babaw na nii, hmgluq pucing tgakat thmuku tluung ka kana ni tgluus
embahang sndhug kari mdudul, kiya do kana o ciyu tluling baga dha ka pspuun
dha rmbug gsiya gaga brah mduuy gsiya ni smdhug Kari.

Mgay Bari

Shiyaw balay ka rudan Truku ga, mkla bi mseupu meudus hmnru bbuyu,
quri gnggaya djiyun gmpah o smmalu nanak ni mttuku balay djiyun kndsan dha
nanak uri. Mtbiyax balay gmpah ka rudan Truku shiyaw, mgrbu balay do
mtbiyax gmpah ni msskeeman bi hana miyah sapah paah gmpahan dha. mnhdu
mtbiyax do musa maduk bbuyu ka snsnaw, kykuyuh o tminun sapah.

Emptukuy ni emphuma ana manu pnegalang brah na o asi ka plealay musa
psgasut han, kiya ka mha suyang bi hru ni lala gnhiyi na msa ka rudan shiyaw.
Gaya 0 saw nii, msgasut alang ga, mk4 jiyax ka pnsrmalan ni spida hraan idas
ska rabi madas ana manu ghak pnegalang, paah sapah mowsa smapuh ka
msgasut, madas kingal lagi snaw emptghuy hyaan musa, msgasut o rngagan na
ka lagi snaw '‘Mowsa ta smapuh utux ka sayang da, iya bi squwag ni gmlux
balay', babaw na nii do phngun na ka tahut ngalun na ka gbulit ni ghuni, gada
na ngangut ni mangal bgurah ghuni marah mtahu. Pusu na ka nii ga gmada
smudal nuda ni psbgurah euda, iyax jiyax musa smapuh o ini phngi ka tahut nii,
babaw na nii ptungan na ka harung gaga jiyun lagi snaw ni hmiru harung musa
spuhan, Mnhdu smapuh pnaah spuhan dhug alang do miyah hyaan kana ka
kuyuh tnealang peangal ghak nadas msgasut, yaasa klaun dha nadas msgasut ka
ghak nii o suyang bi ni mrana bi gnhiyi niya.

Kiya ka kiya ni ini tduwa hmut musa tmukuy ka seejiq, asi ka plealay
musa tmukuy ka msgasut, kiya ka suyang bi hru na ni mrana bi gnhiyi na,

Kmtuy o saw kiya uri, asi ka msgasut ka plealay musa kmtuy, kiya ka ini
tmbrii ka seejiq mkan siida. Nasi aji saw kiya dga, ini kmalu hru na ni nagih
gnhiyi na uri, duri o tmbriun mhugqil ka seejiq, ana gbhni saw kiya uri msa ka
kari hnici rudan Truku sbiyaw.

Gaya kmtuy o saw nii, ini duwa sduuy yayu snalu xiluy ni dmuuy btug
snalu djima ka mhug masu, gaya bi ka empprngaw ni squwag kmtuy siida.

Babaw mnhdu kmtuy ka dsnaw alang o tgnay musa bbuyu kana, mnsa
bbuyu dhug miya sapah do mseupu kana alang mgaras mkan, mimah, meuyas
ni rmgrig mktru jiyax. Kiya ka kiya ni ini kndka ka knxalan do ita sayang kngl
hngkawas10 idas 15 jiyax muda psmiyan Mgay Bari 1 jiyax.

Kari Mdkrang Truku

Mmowsa mdkrang brah na siida o asi ka musa rmngaw ngalan kari alang
ka pusu seusa mdkrang nii. Mssruwa ka pnrngagan dha ni mmowsa siida do ini
psrwai pcinun ka kuyuh ni tmikan masu psramal buwax ddsun, hmlama ni
sbgrahan ka tahut rgda. Musa mssli empprngaw bbuyu ka dsnaw mmowsa na
ni ' mduuy gsiya ' o srbug na gsiya ka rnabaw ni daan na murus babaw tunux
txtaxa hiyi smapuh aji dha eangal ramus. Babaw na nii, hmgluq pucing tgakat
thmuku tluung ka kana ni tgluus embahang sndhug kari mdudul, kiya do kana o
ciyu tluling baga dha ka pspuun dha rmbug gsiya gaga brah mduuy gsiya ni
smdhug kari.

Mtagi bbuyu siida ka dhiya ni malu ka spi dha o asi klutut mn3 musa "
psisilZE % &, ' nasi nagih ka pnssilan dha o asi alax embrinah ini usa, nasi malu
0 asi usa quri ssaun. Hmdhik mgaras ni mnleelug meuyas musa sapah. Pdalih
alang dha nanak do hmdhik pxal duri ni mgquri alang msgar puniq, nasi 2 ka
nangal dha o ptpusal msgar. Embahang ka seejig alang ni ima ka mnangal do
asi adas lukus hubang ka tnsapah ni saan haya pstrung plukus tudu elug. Dhuq
alang dhiya do dmuuy pucing enjiyan dha ni sgkuwak na babaw mnarux hiyi
dseejiq do asi kmalu ka mnarux seejiq. Spteetu ' brgiya ##, &) FE, nii o
pnskraya kmeaguh mlawa utux druwan sapah tunux nii. Paah lagi bitag rudan
ka kana alang o bitag mkb5, 6 jiyax shngian dha kana rbuk dha mseupu mqgaras
rmgrig Seejig ghwayan utux o yaa bi mk10 jiyax plkusan lukus hubang ni
babaw na hiya do mlukus ida saw pnlukus niya.

Nasi nigan ka seejiq tngnay dhyaan wada meydang taxa dha dhuq alang ka
dhiya siida uri o ini asi tmay alang, keeman smkkingal kneurus musa alang ni
mangal lukus embbulang ini duuyana manu. Dhuq brah sapah dha nanak siida
0 ghuran dha btunux tmutuy ka gaga sapah ni mknhuway mtmay sapah. Saw
mgrbu saman do plkusun dha ka lukus hnici dha ngangut ni pucing nadas dha o
ini dha jiyi pryuxun dha 1 duri pucing.

Rahuq seejiq sapah wada mdkrang uri o ini tduwa hmut musa mtmay
sapah dha. Duri o ini tduwa embahang rnaw Kari, kiya o aji sseeliq quri
dnngsan wada mdkrang. Dhuq alang ni embahang cinun do, kika tblaig mtagqi
ka keeman siida.

